
Transcription du poeme

TexteDe tant aymer je me plaintz a bon droict
Car paovre femme onques en son endroict
Si faulcement ne fut d’homme trahye

Que je suis d'ung dont tousjours obeie
Bien cuidoye estre, et qu’il ne me fauldroit.
Juré m’avoit qu’a jamais il tiendroit

Le mien party et aultre ne prendroit

Ce qu’il n’a faict dont me treuve esbahye
De tant aymer.

S’il congnoissoit mon mal il me plaindroit
Et pour tout I’or du monde ne vouldroit

A si grand tort m’avoir desobeye

Il ayme ailleurs et suis de luy haye

L’on disoit bien qu’ainsi m’en adviendroit
De tant aymer.

